
1

USK Skipulag

Frá: Ólöf Harðardóttir <olof@uua.is>
Sent: mánudagur, 8. júlí 2019 10:55
Til: USK Skipulag
Afrit: Harri Ormarsson; Erna Hrönn Geirsdóttir; Björgvin Rafn Sigurðarson; Glóey 

Helgudóttir Finnsdóttir
Efni: Tilkynning um stjórnvaldskæru   54/2019   stjórnvald
Viðhengi: 8.7.2019 - Kæra Tangabryggja 13-15 lokaúttekt Kæra.pdf -  (Ó.H.).pdf

Eftirfylgniflagg: Fylgja eftir
Flaggstaða: Flaggað

Góðan dag   

 

Efni.  Tilkynning um kæru.   

 

Meðfylgjandi er afrit stjórnsýslukæru, móttekin  8. júlí 2019 ásamt fylgigögnum, þar sem kærð er útgáfa 

Byggingarfulltrúa Reykjavíkur á lokaúttektarvottorði vegna Tangabryggju 13-15, útgefið þann 21. júní 2019.

 

Vegna framkominnar kröfu er farið fram á að úrskurðarnefndin fái í hendur gögn er málið varða og er 

stjórnvaldi gefið kostur á að tjá sig um kröfuna, 30 dagar frá dagsetningu þessarar tilkynningar, sbr. 5. mgr. 

4. gr. laga nr. 130/2011 um úrskurðarnefnd umhverfis- og auðlindamála.  

 

Óskast staðfest um móttöku. 

 

Með kveðju 

Ólöf Harðardóttir, skrifstofumaður  
Úrskurðarnefnd umhverfis-og auðlindamála  
Skuggasundi 3, 101 Reykjavik, Iceland  
Sími / Tel: (+354) 561 5111  
www.uua.is - Fyrirvari/Disclaimer  

 

 

 
Vinsamlegast hugið að umhverfinu áður en tölvupósturinn er prentaður 
Please consider the environment before printing  













































 

Reykjavíkurborg 
Umhverfis- og skipulagssvið. 
 

 

SKIPULAGS- OG BYGGINGARSVIÐ            

BORGARTÚN 12-14  105 REYKJAVÍK  

SÍMI 411 1111   BRÉFASÍMI 411 3071  

 NETFANG: SKIPULAG@RVK.IS 

Úrskurðarnefnd umhverfis- og auðlindamála 

Skuggasundi 3 

101 Reykjavík   

 

  

Reykjavík  25. október 2019. 

Mál nr. 54/2019 

 

 

Efni: Greinargerð Reykjavíkurborgar vegna kæru Húsfélagsins að Tangabryggju 13-15 

vegna lokaúttektar byggingarinnar að Tangabryggju 13-15 sem gefið var út þann 21. júní 

2019, sbr. kæru húsfélagsins dag. 1. júlí 2019. 

 

Með tölvupósti dags. 8. júlí 2019, framsendi úrskurðarnefndin ofangreinda kæru og fór þess 

jafnframt á leit við skipulagsyfirvöld að þau lýstu viðhorfum sínum til kærunnar og léti 

úrskurðarnefndinni í té þau gögn sem gætu verið til upplýsinga við úrlausn málsins. 

Í greinargerð þessari er viðhorfum Reykjavíkurborgar lýst til kærunnar. 

 

Málavextir 

Á árinu 2017 var samþykkt byggingarleyfi vegna byggingar fimm hæða fjölbýlishús, mhl. 01, 

með 63 íbúðum sem verður nr. 24-26 á lóð nr. 18-24 við Tangabryggju, sem síðar var breytt í 

Tangarbryggju nr. 13. 

Á árinu 2019 var kærandi í sambandi við embætti byggingarfulltrúa þar sem hann óskaði eftir 

upplýsingum frá embættinu um lokaúttekt vegna fasteignarinnar. Kærandi var upplýstur með 

tölvupósti m.a. hvenær lokaúttekt færi fram og einnig sent vottorð um lokaúttekt þegar hún átti 

sér stað.  Lokaúttekt fór fram á eignarhlutum Tangarbryggju 13-15 þann 21. júní sl. og var 

vottorð um lokaúttekt gefið út sama dag.  

 

Kröfugerð: 

 

Kærendur krefjast að lokaúttektarvottorð byggingarinnar verði ógilt og byggingarfulltrúa gert 

að endurtaka lokaúttekt samkvæmt skoðunarlistum Mannvirkjastofnunnar, sbr. 3.5.1. gr. 

byggingarreglugerðar nr. 112/2012 eftir að ÞG- verk hefur fullklárað bygginguna í samræmi 

við uppdrætti, skilalýsingu og byggingarreglugerð er varðar öryggi, holluskröfur. Málsrök 

kærenda koma fram í kæru og vísast til hennar. 

 

Reykjavíkurborg krefst þess að kröfum kærenda í máli verði vísað frá en að öðrum kosti að 

kröfunum verði hafnað. 

 

Álit Reykjavíkurborgar 

Um ábyrgð eiganda mannvirkis og tilhögun byggingareftirlits er fjallað í IV. kafla laga um 

mannvirki nr. 160/2010. Samkvæmt 15. gr. laganna ber eigandi m.a. ábyrgð á því að við hönnun 

og byggingu mannvirkis sé farið að kröfum laganna, og reglugerða settra á grundvelli þeirra, 

en byggingarstjóri mannvirkis annast innra eftirlit eiganda frá því að byggingarleyfi er gefið út 

og þar til lokaúttekt hefur farið fram. Kemur og fram í 2. mgr. 27. gr. sömu laga að 

byggingarstjóri er faglegur fulltrúi eiganda við mannvirkjagerð og starfar í umboði hans og skal 

hann gæta réttmætra hagsmuna eiganda, m.a. gagnvart byggingaryfirvöldum. Skal hann gera 

eftirlitsaðila viðvart um lok úttektarskyldra verkþátta og vera viðstaddur úttektir, sbr. 6. mgr. 



  

bls. 2 

29. gr. laganna. Framkvæmd lokaúttektar og útgáfa vottorðs þess efnis er hluti af lögbundnu 

eftirliti byggingarfulltrúa með mannvirkjagerð skv. 16. gr. mannvirkjalaga. Skal þá, skv. 3. mgr. 

36. gr. tilvitnaðra laga, gera úttekt á því hvort mannvirkið uppfylli ákvæða laganna og 

reglugerða sem settar hafi verið samkvæmt þeim og hvort byggt hafi verið í samræmi við 

samþykkt hönnunargögn.  

 

Skilja verður ákvæði þessi svo að þeim sé ætlað að tryggja eftirlit með öryggi og gæðum 

mannvirkja og að unnt sé að knýja þá sem ábyrgð bera á framkvæmdum til að bæta úr því sem 

á kunni að skorta svo mannvirkið fullnægi viðeigandi skilyrðum.  Lúta þessi ákvæði einkum að 

vörslu almannahagsmuna en ekki verður af þeim ráðið að eigendur fasteigna, sem keypt hafa 

eignir í byggingu, eignist lögvarinn rétt til aðildar að úttekt sem framkvæmd er af 

byggingarfulltrúa á grundvelli áðurgreindra laga og reglugerðarákvæða og geti gert þar kröfur 

um að skilaástand eigna verði staðreynt með tilteknum hætti eða knúið á um úrbætur í því 

efni.  Að framan sögðu hafa kærendur sem keyptu eignina í byggingu, ekki lögvarinn rétt til 

aðildar að lokaúttekt sem hefur farið fram  og geti gert þar kröfur um að skilaástand eigna verði 

staðreynt með tilteknum hætti eða knúið á um úrbætur í því efni. Á þeim forsendum skal vísa 

kærumáli þessu frá úrskurðarnefndinni þar sem kærandi verður ekki talinn aðili þess í skilningi 

1. mgr. 26. gr. stjórnsýslulaga nr. 37/1993. 

Niðurstaða: 
Lögmæti byggingarleyfisins sem samþykkt var 14. mars 2017 sætir ekki endurskoðun í máli þessu 

þar sem eins mánaðar kærufrestur vegna þess er liðinn, sbr. 2. mgr. 4. gr. laga nr. 130/2011 um 

úrskurðarnefnd umhverfis- og auðlindamála. Þá verður ekki séð að skilyrðum 1.-2. tl. 1. mgr. 28. 

gr. stjórnsýslulaga séu uppfyllt og eigi við þar sem fram er tekið í greindu lagaákvæði að mál verði 

ekki sinnt ef meira en ár er liðið frá tilkynningu ákvörðunar eða vitneskju um hana nema 

veigamiklar ástæður mæli með því.   

Á grundvelli áðurgreindra laga og reglugerðarákvæða ítrekar Reykjavíkurborg þá kröfu að 

úrskurðarnefndin vísi málinu frá nefndinni en að öðrum kosti hafni kröfu kærenda um að fella 

úr gildi lokaúttekt byggingarfulltrúa á Tangabryggju 13-15, enda ekkert komið fram í málinu 

er leitt getur til endurskoðunar þess enda málsmeðferð erindisins, sem kærð er, í samræmi við 

ákvæði mannvirkjalaga nr. 160/2010 og stjórnsýslulaga nr. 37/1993.  

Taki nefndin til skoðunar aðrar málsástæður en fram koma í kæru er þess óskað að 

borgaryfirvöldum verði gefið tækifæri til að tjá sig um þær áður en úrskurðað verður í málinu. 

 

F.h. umhverfis– og skipulagssviðs, 

Erna Hrönn Geirsdóttir, lögfræðingur 

 

 

 

Meðfylgjandi: 

 

1. Útprentun úr erindreka. 

